
CONNECT4HEALTH በኢንዶኔዥያ፣ ኔፓል፣ ኡጋንዳ እና ኢትዮጵያ ውስጥ ዲጂታል የጤና 

መሣሪያዎችን እና የህብረተሰብ ጤና ኤክስቴንሽን ሰራተኞችን በመጠቀም ተላላፊ ያልሆኑ በሽታዎችን 

እና ከእነሱ ጋር ተያይዘው የሚከሰቱ የድብርት ህመሞችን እንክብካቤ የሚያጠናክር የላቀ የአራት 

ዓመት የሆራይዘን አውሮፓ ፕሮጀክት ነው።   

አጠቃላይ እይታ 

እንደ ደም ግፊት እና ስኳር ያሉ ተላላፊ ያልሆኑ በሽታዎች ዝቅተኛ እና መካከለኛ ገቢ ባላቸው ሀገራት 

ውስጥ በከፍተኛ ሁኔታ እየጨመሩ ይገኛሉ፤ እንዲሁም አብዛኛውን ጊዜ ከድብርት ህመም ጋር አብረው 

ይከሰታሉ። የሕክምና እንክብካቤ አገልግሎቱ አብዛኛውን ጊዜ የተቀናጀ ባለመሆኑ ምክንያት የሪፈራል 

ክፍተቶች፣ መደበኛ ያልሆነ የክትትል ስርዓት እና በህብረተሰብ ጤና እና በክሊኒኮች መካከል ውስን 

የዳታ ክፍፍል ይታያል።  

CONNECT4HEALTH በአገሪቱ ነባር ብሔራዊ መድረኮች ላይ የተገነቡ እርስ በርሳቸው የሚሰሩ 

የዲጂታል ጤና መሣሪያዎችን ከህብረተሰብ ጤና ኤክስቴንሽን ሰራተኞች አገልግሎት ጋር በማቀናጀት 

የድብርት ህክምናን ከተላላፊ ያልሆኑ በሽታዎች ሕክምና ጋር የሚያያይዝ የተቀናጀ የእንክብካቤ ፓኬጅ 

በጋራ ይቀርጻል፣ እንዲሁም ይሞክራል።  

በአራት ሀገራት ውስጥ የሚሰራው ይህ ፕሮጀክት፣ የተቀናጀ እና በዲጂታል የታገዘ ህክምና እንዴት 

ጥቅም ላይ መዋል፣ ዘላቂ መሆን እና መስፋፋት እንደሚችል የሚያጠና ሲሆን፣ ለጤና ስርዓቶች እና 

ለብሔራዊ ፖሊሲዎች የሚጠቅሙ ልምዶችን ያመነጫል። ፕሮጀክቱ በማንቼስተር ዩኒቨርሲቲ 

አስተባባሪነት የሚመራ ነው። 

መነሻ መረጃ   

ዝቅተኛ እና መካከለኛ ገቢ ባላቸው ሀገራት፣ ተላላፊ ያልሆኑ በሽታዎች በተለይም የደም ግፊት እና 

የሁለተኛ ስኳር በሽታ በከፍተኛ ሁኔታ እየጨመሩ ይገኛሉ፤ እንዲሁም አብዛኛውን ጊዜ ከድብርት 

ህመም ጋር አብረው ይከሰታሉ። ሆኖም በእነዚህ ህመሞች የሚሰጠው እንክብካቤ የተበታተነ ነው፡ 

ሰዎች በአንድ ቦታ ምርመራ ተደርጎላቸው ወደ ሌላ ቦታ ሊላኩ ይችላሉ፣ የክትትል ስርዓቱ ይቋረጣል፣ 

እንዲሁም መረጃ በህብረተሰብ እና በጤና ተቋማት ደረጃዎች መካከል በአግባቡ አይዘዋወርም። የዚህ 

ውጤት ደግሞ ደካማ የሕክምና ቀጣይነት እና የከፋ የጤና ጉዳት ሲሆን፣ ይህም በተለይ በቂ 

አገልግሎት ባላገኙ የህብረተሰብ ክፍሎች ላይ በጽኑ ይንጸባረቃል።  

CONNECT4HEALTH ሁለት የተረጋገጡ ክፍሎችን ያቀናጀ የተቀናጀ የእንክብካቤ ፓኬጅ በጋራ 

በመቅረጽ እና በመተግበር ይህንን ችግር ይፈታል፡ እነዚህም አዳዲስ ትይዩ ስርዓቶችን ከመፍጠር ይልቅ 

በአለም የጤና ድርጅት የሚመከሩ የዲጂታል ጤና ጣልቃገብነቶችን የያዙ እና በእያንዳንዱ ሀገር ነባር 

ብሔራዊ መድረኮች ላይ የተገነቡ እርስ በርሳቸው የሚሰሩ የዲጂታል ጤና ክፍሎች፣ እና የድብርት 



ህክምናን ከተላላፊ ያልሆኑ በሽታዎች ህክምና ጋር በማቀናጀት በህብረተሰብ ጤና ኤክስቴንሽን 

ሰራተኞች የሚመራ የምርመራ፣ የሪፈራል፣ የክትትል እና የእንክብካቤ ቀጣይነት አገልግሎት ናቸው።  

በEPIS የትግበራ ሳይንስ ማዕቀፍ የሚመራው ይህ ፕሮጀክት፣ ዝግጁነትን ለመገምገም፣ የሰራ ሂደት 

እና ስልጠናዎችን ለማጣጣም፣ አጠቃቀምን፣ ፍትሃዊነትን እና ወጪን ለመገምገም፣ እንዲሁም 

ከብሔራዊ መንግስታት ጋር በመሆን የዘላቂነት እና የማስፋፊያ መንገድ ካርታዎችን በጋራ ለመፍጠር 

በኢትዮጵያ፣ ኢንዶኔዥያ፣ ኔፓል እና ኡጋንዳ ይሰራል። ፕሮጀክቱ ከብሔራዊ የዲጂታል ጤና ስልቶች እና 

ከተባበሩት መንግስታት የዘላቂ ልማት ግብ 3.4 ጋር የሚጣጣም ሲሆን፣ በአውሮፓ፣ ሰሜን አሜሪካ፣ 

እስያ እና አፍሪካ የሚገኙ ከአስራ አንድ አጋር ተቋማት የተወጣጣ ጥረት (consortium) የሚተገበር 

ነው። 

